
Монгол Улсын Их Хурлын 2009 оны хаврын ээлжит чуулганы Аюулгүй байдал, гадаад бодлогын байнгын хорооны 2009 оны 7 дугаар сарын 2-ны өдөр (Пүрэв гараг)-ийн хуралдаан 9 цаг 50 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн З.Энхболд ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 18 гишүүнээс 11 гишүүн ирж, 61.1 хувийн ирцтэй байв. Үүнд:


Чөлөөтэй: Р.Амаржаргал, Сү.Батболд, Э.Мөнх-Очир, С.Оюун, Ч.Хүрэлбаатар, М.Энхболд.


Өвчтэй: Х.Наранхүү.


Нэг. Монгол Улсын Засгийн газар, Олон улсын хөгжлийн ассоциаци хооронд байгуулсан “Хөгжлийн бодлогын санхүүжилт”-ийн хөтөлбөрийн Санхүүжилтийн хэлэлцээр, Монгол Улсын Засгийн газар, Азийн хөгжлийн банк хооронд байгуулсан “Нийгмийн салбарыг дэмжих хөтөлбөр”-ийн Санхүүжилтийн хэлэлцээр, Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөр”-ийн Зээлийн хэлэлцээрүүдийг соёрхон батлах тухай хуулийн төсөл (Хэлэлцэх эсэх)


Хэлэлцэж буй асуудалтай холбогдуулан Сангийн сайд С.Баярцогт, тус яамны Зээл тусламжийн бодлого, хамтын ажиллагааны газрын дарга Б.Хүрэнбаатар, ахлах мэргэжилтэн Ц.Золзаяа, М.Баярмаа, мэргэжилтэн Б.Төгөлдөр, УИХ-ын Тамгын газрын Эрх зүй, хууль тогтоомжийн хэлтсийн зөвлөх Д.Энхбат, Аюулгүй байдал, гадаад бодлогын байнгын хорооны зөвлөх Ч.Чулуунбаатар, референт П.Туяа нарын бүрэлдэхүүнтэй ажлын хэсэг байлцав.


Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав.


Төсөл санаачлагчийн илтгэлтэй холбогдуулан УИХ-ын гишүүн Х.Жекей, Ш.Сайхансамбуу нарын асуусан асуултад Сангийн сайд С.Баярцогт хариулж, тайлбар хийв.


Хэлэлцэх эсэх асуудалтай холбогдуулан УИХ-ын гишүүн Н.Энхболд санал хэлэв.

З.Энхболд: - Монгол Улсын Засгийн газар, Олон улсын хөгжлийн ассоциаци хооронд байгуулсан “Хөгжлийн бодлогын санхүүжилт”-ийн хөтөлбөрийн Санхүүжилтийн хэлэлцээрийг соёрхон батлах тухай хуулийн төслийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

 1

Бүгд


11

Гишүүдийн олонхийн саналаар дэмжигдлээ.

2. Монгол Улсын Засгийн газар, Азийн хөгжлийн банк хооронд байгуулсан “Нийгмийн салбарыг дэмжих хөтөлбөр”-ийн Санхүүжилтийн хэлэлцээрийг соёрхон батлах тухай хуулийн төслийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.

3. Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан “Нийгмийн салбарыг дэмжих хөтөлбөр”-ийн Зээлийн хэлэлцээрийг соёрхон батлах тухай хуулийн төслийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ц.Шинэбаяр УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 10 цаг 05 минутад хэлэлцэж дуусав.

Хоёр. Монгол Улсын Засгийн газар, Олон улсын хөгжлийн ассоциаци хооронд байгуулсан “Монгол Улсын Үндэсний статистикийн системийг сайжруулах төсөл”ийн Санхүүжилтийн хэлэлцээрийг соёрхон батлах тухай хуулийн төсөл (хэлэлцэх эсэх)

Хэлэлцэж буй асуудалтай холбогдуулан Сангийн сайд С.Баярцогт, тус яамны Зээл тусламжийн бодлого, хамтын ажиллагааны газрын дарга Б.Хүрэнбаатар, ахлах мэргэжилтэн Ц.Золзаяа, М.Баярмаа, мэргэжилтэн Б.Төгөлдөр, Үндэсний статистикийн хорооны дэд дарга Г.Гэрэлт-Од, тус  хорооны Тамгын газрын дарга Ч.Дагвадорж, УИХ-ын Тамгын газрын Эрх зүй, хууль тогтоомжийн хэлтсийн зөвлөх Д.Энхбат, Аюулгүй байдал, гадаад бодлогын байнгын хорооны зөвлөх Ч.Чулуунбаатар, референт П.Туяа нарын бүрэлдэхүүнтэй ажлын хэсэг байлцав.

 Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав.


Төсөл санаачлагчийн илтгэлтэй холбогдуулан УИХ-ын гишүүдээс асуулт, санал гараагүй болно.  

З.Энхболд: -Монгол Улсын Засгийн газар, Олон улсын хөгжлийн ассоциаци хооронд байгуулсан “Монгол Улсын Үндэсний статистикийн системийг сайжруулах төсөл”-ийн Санхүүжилтийн хэлэлцээрийг соёрхон батлах тухай хуулийн төслийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

  -

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Хаянхярваа УИХ-ын чуулганы нэгдсэн хуралдаанд танилцуулахаар тогтов.

 Хуралдаан 10 цаг 15 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ, ГАДААД

БОДЛОГЫН БАЙНГЫН 

ХОРООНЫ ДАРГА






       З.ЭНХБОЛД

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







      Д.ЭНЭБИШ

УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ АЮУЛГҮЙ

БАЙДАЛ, ГАДААД БОДЛОГЫН БАЙНГЫН ХОРООНЫ

7 ДУГААР САРЫН 2-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


Хуралдаан 9 цаг 50 минутад эхлэв.


З.Энхболд: -Аюулгүй байдал, гадаад бодлогын байнгын хорооны 2009 оны 7 сарын 2-ны өдрийн хурлыг эхлүүлье. Ирц танилцуулъя. Батсуурь, Ганбямба, Гончигдорж, Жекей, Сайхансамбуу, Хаянхярваа, Чулуунбат, Шинэбаяр, Нямаагийн Энхболд нар ирсэн. Наранхүү өвчтэй, Оюун чөлөөтэй, Мөнх-Очир уулзалттай, за бусад гишүүд замдаа ирж байгаа. Ирц 10 хүрсэн учраас хуралдаанаа эхэлье.


Өнөөдрийн хуралдаанаар хэлэлцэх асуудлын жагсаалтыг танилцуулъя. 4 асуудал байгаа.


1.Монгол Улсын Засгийн газар, Олон улсын хөгжлийн ассоциаци хооронд байгуулсан Хөгжлийн бодлогын санхүүжилтийн хөтөлбөрийн хэлэлцээр.


2.Монгол Улсын Засгийн газар, Азийн хөгжлийн банк хооронд байгуулсан Нийгмийн салбарыг дэмжих хөтөлбөрийн санхүүжилтийн хэлэлцээр.


3.Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан Нийгмийн салбарыг дэмжих хөтөлбөрийн зээлийн хэлэлцээр.


4.Монгол Улсын Засгийн газар, Олон улсын хөгжлийн ассоциаци  хооронд байгуулсан Монгол Улсын Үндсэний статистикийн системийг сайжруулах төслийн санхүүжилтийн хэлэлцээр. 

Ийм 4 асуудлаар хэлэлцэх асуудлаа батлах уу. Гараа өргөчихье гишүүд ээ. Хэлэлцэх асуудлаа баталчихъя. За энэ тараасан юман дээр болохоор 2 асуудал гэж бичсэн байгаа. Олон улсын гэрээний хуулийнхаа дагуу бид гэрээ болгоноор нь батлах учиртай учраас би эхний 3 багц асуудлыг тусгаарлаж нэг нэг асуудал болгож хувиргасан байгаа. Тэгэхдээ энэ эхний 3 хэлэлцээрийн нөгөө хямралыг давах хөтөлбөрийн хүрээнд Валютын сантай байгуулсан нэг юуны хүрээнд батлагдсан танилцуулга бол нэг хийгдэнэ. Дүгнэлт бол нэг хийгдэнэ. Санал хураахдаа гурвуулангаар нь тус тусад нь хураана. Ийм процедураар явна.

Тийм учраас 4 хэлэлцэх асуудалтай болчихсон гэсэн үг. Одоо эхний 3 асуудлын танилцуулгыг нийлүүлж хийе. Ажлын хэсгийг танилцуулъя. Сангийн сайд Баярцогт, Хүрэнбаатар Сангийн яамны Зээл тусламжийн бодлого, хамтын ажиллагааны газрын дарга, Золзаяа мөн яамны мөн газрын ахлах мэргэжилтэн, Баярмаа бас ахлах мэргэжилтэн, Төгөлдөр мөн яамны Зээл тусламжийн бодлогын хамтын ажиллагааны газрын мэргэжилтэн.

Монгол Улсын Засгийн газар, Олон улсын хөгжлийн ассоциаци хооронд байгуулсан Хөгжлийн бодлогын санхүүжилтийн хөтөлбөрийн Санхүүжилтийн хэлэлцээр, Монгол Улсын Засгийн газар, Азийн хөгжлийн банк хооронд байгуулсан Нийгмийн салбарыг дэмжих хөтөлбөрийн Санхүүжилтийн хэлэлцээр, Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан Нийгмийн салбарыг дэмжих хөтөлбөрийн Зээлийн хэлэлцээрүүдийн эхний 3 асуудлын танилцуулгыг хийхийг Сангийн сайд Баярцогтоос хүсч байна. 

Эдгээр хэлэлцээрүүдийн дөрвүүлэнгийнх нь хэлэлцэх эсэх асуудал байгаа. Хэлэлцэх эсэхээ шийдчих юм бол чуулганд одоо орно. Тэгээд үдээс хойш анхны хэлэлцүүлгээ хийхээр ийм төлөвлөгөөтэй байгаа юм гишүүд ээ. За танилцуулгаа хийе.

С.Баярцогт: -Аюулгүй байдал, гадаад бодлогын байнгын хорооны дарга, УИХ-ын эрхэм гишүүд ээ,

Та бүхний өглөөний амгаланг айлтгая. Монгол Улсын Засгийн газраас Олон улсын валютын сантай хамтран хэрэгжүүлэх 18 сарын хугацаатай эдийн засгийг тогтворжуулах хөтөлбөрийг тохиролцсоныг гадаад түншүүд дэмжиж байгаагаа илэрхийлэн, төсвийг тэнцвэржүүлэх, төсвийн эх үүсвэргүй алдагдлыг санхүүжүүлэх зорилгоор Дэлхийн банкнаас 60 сая, Азийн хөгжлийн банкнаас 60 сая, Япон Улсын Засгийн газраас 50 сая ам.долларыг тус тус амалсан билээ.

Үүнээс Дэлхийн банкны 40 сая ам.долларын хөтөлбөрийн зээл, Азийн хөгжлийн банкны 43.1 сая ам.долларын хөтөлбөрийн зээл, 16.9 сая ам.долларын буцалтгүй тусламж, Япон Улсын Засгийн газрын 30 сая ам.долларын хөтөлбөрийн зээлийг энэ оны 7 болон 12 дугаар саруудад тус тус төсөвт төвлөрүүлэхээр төлөвлөж байгаа юм.

Монгол Улсын Засгийн газар Дэлхийн банк хоорондын хөгжлийн бодлогын  санхүүжилт хөтөлбөрийн санхүүжилтийн хэлэлцээр, Монгол Улсын Засгийн газар, Азийн хөгжлийн банк хоорондын нийгмийн салбарыг дэмжих хөтөлбөрийн санхүүжилтийн хэлэлцээр, Монгол Улсын Засгийн газар, Японы Олон улсын хамтын ажиллагааны байгууллагын хоорондын нийгмийн салбарыг дэмжих хөтөлбөрийн зээлийн хэлэлцээрийг Монгол Улсын Засгийн газар 2009 оны 5 дугаар сарын 12-ны өдрийн хуралдааны 31 дүгээр тэмдэглэл, 2009 оны 5 дугаар сарын 13-ны өдрийн УИХ-ын Аюулгүй байдал, гадаад бодлогын байнгын хорооны хуралдааны 10 дугаар тэмдэглэл болон Монгол Улсын Ерөнхий сайдын 2006 оны 5 дугаар сарын 15-ны өдрийн 45 дугаар захирамжийг үндэслэн Сангийн сайд 2009 оны 6 дугаар сарын 26-ны өдөр болон 30-ны өдрүүдэд тус тус гарын үсэг зурж байгуулсан.

Дэлхийн банкны хөтөлбөрийн зээлийн эргэн төлөгдөх хугацаа 40 жил, үүнээс эхний 10 жилд үндсэн төлбөрөөс чөлөөлөгдөх ба хүү нь 0.75 хувийн хүүтэй тэнцүү байна. Азийн хөгжлийн банкны хөтөлбөрийн зээлийн тухайд эргэн төлөгдөх хугацаа 24 жил, үүний эхний 8 жилд үндсэн төлбөрөөс чөлөөлөгдөх ба энэ хугацаанд 1 хувийн хүүтэй, харин үндсэн төлбөрийг төлж эхлэх үеэс эхлэн зээлийн хүү 1.5 хувь байх юмаа.

Япон Улсын Засгийн газраас олгож буй зээл нь 08 хувийн хүүтэй, эргэн төлөгдөх нөхцөл нь 30 жил, эхний 10 жил үндсэн төлбөрөөс чөлөөлөгдөх юм.

УИХ-ын эрхэм гишүүд ээ,

Дээр дурдсан хуваарийн дагуу санхүүжилтийг төсөвт төвлөрүүлэхийн тулд санхүүжилтийн болон зээлийн хэлэлцээрүүдийг УИХ-аар соёрхон батлуулах шаардлагатай байгаа юм.

Санхүүжилтийн болон зээлийн хэлэлцээрүүдийг соёрхон баталж өгөхийг, батлах тухай хуулийн төслийг хэлэлцэн шийдвэрлэж өгөхийг Та бүхнээс хүсье.

Анхаарал тавьсан явдалд баярлалаа.

З.Энхболд: -Төсөл танилцуулгатай холбогдуулж асуулт асууя. Одоо бол зөвхөн хэлэлцэх эсэх яригдаж байгаа гэдгийг санахыг хүсч байна. Жекей гишүүн, Сайхансамбуу гишүүн асуултаа асууя.

Х.Жекей: -Баярлалаа. Нэгдүгээрт, энэ төсвийн тэнцвэржүүлэх алдагдлыг санхүүжүүлэх бодлогын арга хэмжээ гэхээр Төсвийн байнгын хороогоор орох уу нэгд.

Хоёрдугаарт, ийм юм байна л даа танилцуулган дотор. Эхний одоо жилдээ үндсэндээ энэ тэнцвэржүүлэх, алдагдлыг санхүүжүүлэх бодлого явчихаад, дараагийн жилүүдээс эхлээд нэмэлт янз бүрийн зардал гарахгүйгээр дунд хугацаанд хэмнэлт гарнаа л гэж үзсэн юм байна л даа. Тэгээд одоо алдагдлаа нөхнө гэдэг чинь үндсэндээ тэгээд алга болно шүү дээ. Тэгээд яаж хэмнэлт гарах гээд байгаа юм бэ. Төсөв дээр хэмнэлт гарах гээд байна уу эсвэл өөр одоо замаар хэмнэлт гарах гээд байна уу. Тэр талаар нэг ойлголт өгөөч. 

С.Баярцогт: -За Олон Улсын валютын сантай хөтөлбөр хэрэгжүүлэхээ бол 18 сараар тохиролцсон байгаа. Энэ 18 сарын хугацаанд бол манай 2 жилийн төсөв дээр бол тодорхой хэмжээний алдагдал гарч байнаа .Энийг одоо санхүүжүүлэхэд манайхтай хамтран ажилладаг байгууллага, олон улсын байгууллагуудаас бид нар техникийн зөвлөлгөөн хийж, хүсэлт тавьсан байгаа. Тэгээд энэ зээлд олон улсын гэрээ хэлэлцээрийн дагуу бол энэ зээлийг хэлэлцэхийн өмнө яадаг вэ гэхээр Төсвийн байнгын хороо, Эдийн засгийн байнгын хороо, Аюулгүй байдлын байнгын хороогоор орж зөвшилцдөг. Тэгээд бид бол Аюулгүй байдлын байнгын хороогоор бол 5 сарын 13-нд хэлэлцсэн шүү дээ. Энэ асуудлаа. Тэгээд дараа нь Монголын Засгийн газар ингээд зөвшөөрлөө өгсний дараагаар Азийн хөгжлийн банк, Дэлхийн банкны удирдах зөвлөл нь хуралдаад Японы Засгийн газар бол одоо өчигдөр, уржигдар хуралдсан байхгүй юу. 30-ны өглөө 9 цагт хуралдаад л 24-нийхөө өдөр гарын үсэг зурсан. Азийн хөгжлийн банк, Дэлхийн банк хоёртой. Японы Засгийн газартай бол 30-ны өдрийнхөө 11 цагт зурсан юм.

Тэгээд өгч байгаа байгууллагууд маань бид нарт мөнгө бол маш их хэрэгтэй байгаа гэж тавьсан учраас тэд нар бол дор нь дор нь ингээд явчихсан. Тэгэхээр одоо бол Төсвийн байнгын хороо, Эдийн засгийн байнгын хороогоор орох шаардлагагүй. Яагаад вэ гэвэл зөвшилцөхдөө энэ асуудлуудыг нэлээн дэлгэрэнгүй бүгдийг нь ярьчихсан. Энэ үе шаттайгаар ингээд явж байгаа учраас. Тэгээд зөвшилцөөд гарын үсэг зураад, тухайн тухайн байгууллагууд нь дэмжсэний дараагаар бол дахиад Засгийн газрын хурлаар орж соёрхон батлуулах асуудлыг нь эргэж тавьж байгаа юм. Манай Олон улсын гэрээний тухай хуулиар бол ийм процедуртай байгаа гэдгийг хэлмээр байна. 

Энэ хөтөлбөрийг хэрэгжүүлсний үр дүн бол Олон улсын валютын сантай тохирсон тэр хөтөлбөрийг л бүхэлд нь хэрэгжүүлнэ 18 сарын туршид. Энэ дээр бол үндсэн зорилт нь бол бид нар нийгмийн хамгааллын чиглэлийн нөгөө одоо өгч байгаа туслалцаануудыг бол илүү хүн рүү нь чиглэсэн, яг хэрэгцээ шаардлагатай хүмүүст нь өгсөн. Давхардлыг арилгасан ийм өөрчлөлтийг хийнэ. Дээрээс нь бид нар зардлын реформыг хийж ийм байдлаар бол зохицуулалтыг хийнэ гээд хоёр талынхаа хөтөлбөрт бол тусгачихсан. Энэ нь манай Засгийн газын мөрийн хөтөлбөр, үндсэн чиглэл энэ тэртэй бүгдээрээ нийлж байгаа учраас 18 сарын дараа бол тодорхой үр дүнгүүд гарнаа гэсэн ийм зорилттой. Энэ 2 жилийн хугацаанд бол төсөв дээр бол бид нар 2 аравны 205 сая ам.доллартай тэнцэх хэмжээний санхүүжилт хийх эх үүсвэрийн дутагдал гарнаа гээд хандивлагч орнууддаа хандчихсан. Одоогийн байдлаар Австрали, Энэтхэг, АНУ бол бас төсвийн дэмжлэг үзүүлэх бололцоотой гэдгээ бол бас хэлчихсэн. Ингээд өөр өөрийнхөө процедураар явж байгаа. Баярлалаа. 

Одоогийн байдлаар бол 170 амлагдчихсан. Тэгээд 170-аасаа бол эхний ээлжинд 120-ийг нь бол авах тийм бололцоотой байгаа юм.

З.Энхболд: -Жекей гишүүний асуултанд Дэгийн тухай хуулийн 28 гэж байна. Зүйлийнх нь нэр болохоор Олон улсын гэрээний төслийг УИХ-тай урьдчилан зөвшилцөх гээд. 28.3 дээр түрүүчийн нөгөө төсөв хэрвээ гэрээ нь зээл тусламжтай холбоотой бол төслийг Төсөв болон Эдийн засгийн хороо урьдчилж хэлэлцэж, санал дүгнэлтээ Аюулгүй байдалд хүргүүлнэ гэсэн ийм юм байгаа юм. Урьдчилан зөвшилцөх. Нөгөө түрүүчийн шатанд нь. Одоогийн шат бол ердийн журмаар явж байгаа юм. Дэгийн хуулийн нөгөө ерөнхий заалтаар явж байгаа учраас зөвхөн манайхаар ороод гарахад болох юм байна. 

Сайхансамбуу гишүүн асуултаа асууя.

Ш.Сайхансамбуу: -Баярлалаа. Зориулалт нь бол тодорхой юм байна. Дэд бүтцийн салбарт бол ерөөсөө юм байхгүй юм байнаа гэж нэгдүгээрт нь.

Хоёрдугаарт, энэ яахав хугацаа бол 20 хэдэн жил, 10 хэдэн жил гээд байж байна. Ер нь зүгээр үндсэн гэрээндээ бол ер нь хугацааг хойшлуулна гэсэн тийм үг байгаа юу, байхгүй юу. Яг энэ хугацаандаа төлөх юм уу, ер нь зүгээр тэр үед бас сунгана гэсэн нэг тийм болзол байна уу, байхгүй юу.  Жишээлбэл, 30 жил, 40 жил ч юм уу. 

С.Баярцогт: -Гэрээн дотор бол сунгана гэсэн заалт бол байхгүй. Дэлхийн банкных 40 жил, Азийн хөгжлийн банкных бол 24 жил, Японы Засгийн газрынх бол 30 жил, Азийн хөгжлийн банкнаас өгч байгаа нийт зээлийнх нь 60-ынх нь 43.1 зээл, 16.9 нь бол буцалтгүй тусламж байгаа юм.

З.Энхболд: -За гишүүд асуулт асууж, хариулт авлаа. Санал дүгнэлтээ хэлье. Санал дүгнэлт хэлэх гишүүд байна уу хэлэлцэх эсэх дээр. Нямаагийн Энхболд гишүүн.

Н.Энхболд: -Хэлэлцэхийг нь дэмжиж байна. Энэ тэртэй тэргүй урд нь манай Засгийн газар өөрөө хүсэлт тавиад гадны олон байгууллагуудтай үйл ажиллагаагаа уялдуулж, зохицуулаад, тэгээд нэгэнт шийдчихсэн асуудлынхаа хүрээнд ярьж байгаа учраас би энийг түргэхэн шиг хэлэлцээд, батлаад, тэгээд энэ Засгийн газарт тэр мөнгөө авах, энэ мөнгөөр хийх ажлуудаа түргэвчлэх энэ бололцоогий нь олгох нь зүйтэй гэж бодож байна.

З.Энхболд: -За гишүүд санал, дүгнэлт хэлж дууслаа. Одоо санал хураалгая. Санал хураалгахдаа хэдийгээр танилцуулгыг нь нэг хийсэн боловч Гэрээ тус бүрээр нь санал хураалгах Олон улсын гэрээний тухай хуультай учраас нэг нэгээр нь санал хураалгана. Эхний хэлэлцэж байгаа асуудлаар санал хураалгая. 

Монгол Улсын Засгийн газар, Олон улсын хөгжлийн ассоциаци хооронд байгуулсан Хөгжлийн бодлогын санхүүжилтийн хөтөлбөрийн Санхүүжилтийн хэлэлцээрийг УИХ-аар хэлэлцье гэсэн саналтай гишүүд гараа өргөнө үү. 11-10. За дэмжигдэж байна.  За бүгдээрээ байна.

Хоёрдугаар асуудлыг санал хураалгая. Монгол Улсын Засгийн газар, Азийн хөгжлийн банк хооронд байгуулсан Нийгмийн салбарыг дэмжих хөтөлбөрийн Санхүүжилтийн хэлэлцээрийг УИХ-аар хэлэлцье гэсэн саналтай гишүүд гараа өргөе. 11-11. Дэмжигдэж байна.

Гуравдугаар асуудал. Монгол Улсын Засгийн газар, Япон Улсын Олон улсын хамтын ажиллагааны байгууллага хооронд байгуулсан Нийгмийн салбарыг дэмжих хөтөлбөрийн Зээлийн хэлэлцээрийг УИХ-аар хэлэлцье гэсэн саналтай гишүүд гараа өргөе. 11-11.

За тийм байна. Нөгөө эхний юунууд нь байхгүй. Төгсгөлд нь байна. Бөөнөөрөө биччихсэн учраас.

3 хэлэлцээрийн санал хураалгасан асуудал болгон соёрхон батлах тухай асуудлыг УИХ-ын чуулганаар хэлэлцье гэсэн томъёололтой шүү. Энэ томъёолол нь сүүлдээ байсан юм байна. 

За дүгнэлтийг Шинэбаяр гишүүн уншчих уу. Дүгнэлт бол нэгдсэн нэг гарчихна, нэг хуудсан дээр. 

За дөрөвдүгээр асуудалдаа оръё. Монгол Улсын Засгийн газар, Олон улсын хөгжлийн ассоциоци хооронд байгуулсан Монгол Улсын Үндэсний статистикийн системийг сайжруулах төслийн Санхүүжилтийн хэлэлцээрийг соёрхон батлах тухай хуулийн төслийн хэлэлцэх эсэхийг хэлэлцье.

Ажлын хэсэг Баярцогт, нөгөө л ажлын хэсэг байгаа юм байна шүү дээ. Хүрэнбаатар Зээл тусламжийн бодлого, хамтын ажиллагааны газрын дарга, Золзаяа мөн газрын ахлах мэргэжилтэн, Баярмаа мөн газрын ахлах мэргэжилтэн, Төгөлдөр мэргэжилтэн. Гэрэлт-Од Үндэсний статистикийн хорооны дэд дарга, Бадамцэцэг байхгүй, оронд нь Дагвадорж. Үндэсний статистикийн хорооны Тамгын газрын дарга ийм улсууд ажлын хэсэг ирсэн байна.

Хуулийн төслийн талаархи танилцуулгыг Монгол Улсын Засгийн газрын гишүүн, Сангийн сайд Баярцогт хийнэ.

С.Баярцогт: -Аюулгүй байдал, гадаад бодлогын байнгын хорооны дарга, УИХ-ын эрхэм гишүүд ээ,

Дэлхийн банкнаас дунд хугацаанд Монгол Улсад хэрэгжүүлэх төсөл хөтөлбөрийн стратегийн баримт бичгийн хүрээнд нийтдээ 90 сая ам.долларын хөнгөлөлттэй зээлийг 5 чиглэлийн төсөл хөтөлбөрийг санхүүжүүлэхэд 2009-2011 онд олгохоор тохиролцож байгаагийн нэг нь 2 сая ам.долларын дүн бүхий үндэсний статистикийн системийг сайжруулах төсөл юмаа.

Статистикийн үйл ажиллагаа нь нийт хэрэглэгчдэд шаардлагатай мэдээллийн үндсэн эх үүсвэр болж өгдөгөөрөө онцлог салбар бөгөөд шинэчлэн батлагдсан мастер төлөвлөгөөг хэрэгжүүлэх, статистикийн салбарын үйл ажиллагааг шинэ шатанд гаргах зорилгоор Үндэсний статистикийн хороо нь Монгол Улсын Засгийн газраар уламжлуулан хүсэлтээ Дэлхийн банкинд тавьж, улмаар төслийн холбогдох баримт бичгийг боловсруулсан билээ.

Үндэсний статистикийн системийг сайжруулах төслийн гол зорилт нь статистикийн мэдээлэл цуглуулах, боловсруулах, дүн шинжилгээ хийх, тархах бүх үе шатанд мэдээллийн дэвшилттэй технологийг нэвтрүүлэн, төв орон нутгийн статистикийн албадын техник, тоног төхөөрөмжийн хүчин чадлыг олон улсын түвшинд хүргэх, өндөр хурдны сүлжээ байгуулах замаар мэдээллийн үнэн бодитой, чанартай шуурхай байдлыг бүрдүүлэхээс гадна, хүн ам, орон сууцны… (бичлэг тасарсан) тооллогын бэлтгэл ажлыг хангах явдал юмаа.

Дээрх арга хэмжээг санхүүжүүлэх төслийн санхүүжилт нь Олон улсын хөгжлийн ассоциацаас санхүүжүүлэх 2 сая ам.долларын зээлийн хөрөнгөөс гадна гадаад орон, олон улсын бусад байгууллагаас буцалтгүй тусламж авах юмаа.

Статистикийн үйл ажиллагааг хөгжлийн шинэ шатанд гаргахад энэхүү зээлийн хөрөнгийг дагалдаж, ойролцоогоор 4.6 сая ам.долларын тусламж орж ирэх нөхцөл бүрдэнэ. Зээлийн 2 сая долларын хөрөнгийг 40 жилийн хугацаатай бөгөөд эхний 10 жилийн хугацаанд нь үндсэн төлбөрөөс чөлөөлөгдөнө, зээлийг буцаан төлөгдөөгүй байгаа үндсэн өрийн үлдэгдэл жилийн 75 хувь, зээлийн ашиглагдаагүй үлдэгдэлд жилийн 05 хувийн хүүг жил бүр 2 удаа төлөхөөр 5 сарын 15, 11 сарын 15-нд төлөхөөр гэрээ байгуулсан байгаа. 

Дэлхийн банкны хөнгөлөлттэй зээлийн хөрөнгөөр хэрэгжүүлэх Үндэсний статистикийн системийг сайжруулах төслийн санхүүжилтийн гэрээ нь 2009 оны 6 дугаар сарын 26-ны өдөр Дэлхийн банктай гарын үсэг зурсан бөгөөд УИХ-аар соёрхон батлах тухай хуулийн төслийг хэлэлцэж өгөхийг Та бүхнээс хүсье.

Анхаарал тавьсан явдалд баярлалаа.

З.Энхболд: -Асуулттай гишүүд гараа өргөе. Асуулт байхгүй юу. Статистикийн газраас түрүүчийн зөвшилцөхөд гишүүдийн асуугаад байсан төслийн Монстат гэдэг төслийн хүрээний хөрөнгөөр хийгдэх үйл ажиллагаанд хүрэх үр дүнгийн товч үзүүлэлтүүдийг тараасан байгаа гишүүдийн хүсэлтийн дагуу. Энийг бас гишүүд уншаад танилцсан учраас асуулт гарахгүй байх шиг байна. За тэгвэл санал руугаа оръё. Саналтай гишүүд байна уу. Саналтай гишүүд байхгүй учраас санал хураалгая.

Монгол Улсын Засгийн газар, Олон улсын хөгжлийн ассоциаци хооронд байгуулсан Монгол Улсын Үндэсний статистикийн системийг сайжруулах төслийн Санхүүжилтийн хэлэлцээрийг соёрхон батлах тухай асуудлыг чуулганы нэгдсэн хуралдаанаар хэлэлцье гэсэн саналтай гишүүд гараа өргөнө үү. 11-11. Түрүүн явсан улсууд дэмжээд явсан байгаа. Дэмжигдэж байна.

Хуралдааны нэгдсэн дүгнэлтийг Хаянхярваа гишүүн уншчих уу. За одоо ингээд өнөөдрийн байнгын хорооны хурал ингээд хаагдаж байна. Бид нар хэлэлцэх эсэхээ баталчихаар одоо чуулганаар хэлэлцэх эсэхээ баталчихна. Үдээс хойш цайгаа уучихаад 14 цагаас “А” танхимд эхний хэлэлцүүлгээ хийгээд 15 цагийн чуулганаар батлах гэж байгаа. Тийм. Хурлаа зарлаж байна. Чуулганаар орох ёстой юм. 

Хуралдаан 10 цаг 15 минутад өндөрлөв.


Соронзон хальснаас хянаж буулгасан:


Хóðàëäààíû òýìäýãëýë õºòëºã÷
Ä.Ýíýáèø
PAGE  
1

